
XALQ DEPUTATLARI PAXTACHI TUMANI KENGASHINING
Q A R O R I

2026-yil 18-may VII-27-59-7-102-K/26 Paxtachi tumani

Paxtachi tumani Ekologiya, atrof-muhitni muhofaza qilish va iqlim
o‘zgarishi bo‘limi boshlig‘i S.Saidovning 2026-yil 3 oyi davomida amalga
oshirilgan ishlar to‘g‘risida hisoboti

O‘zbekiston Respublikasi Prezidentining 2023-yil 31-maydagi “Ekologiya
va atrof-muhitni muhofaza qilish sohasini transformatsiya qilish va vakolatli
davlat organi faoliyatini tashkil etish chora-tadbirlari to‘g‘risida”gi PF-81-son
farmoni ijrosini ta’minlash maqsadida tuman Ekologiya, atrof-muhitni muhofaza
qilish va iqlim o‘zgarishi bo‘limi tomonidan 2026-yil 3 oyi davomida amalga
oshirilgan ishlar to‘g‘risida tuman Ekologiya, atrof-muhitni muhofaza qilish va
iqlim o‘zgarishi bo‘limining 2026-yil 12-maydagi 24/1-sonli xatini inobatga olib,
O‘zbekiston Respublikasi “Mahalliy davlat hokimiyati to‘g‘risida”gi Qonunining
6 va 24-moddalariga muvofiq xalq deputatlari tuman Kengashining yettinchi
chaqiriq yigirma yettinchi sessiyasi

Q A R O R Q I L A D I:

1. Paxtachi tumani Ekologiya, atrof-muhitni muhofaza qilish va iqlim
o‘zgarishi bo‘limi tomonidan 2026-yil 3 oyi davomida amalga oshirilgan ishlar
to‘g‘risida tuman Ekologiya, atrof-muhitni muhofaza qilish va iqlim o‘zgarishi
bo‘limi boshlig‘i S.Saidovning hisoboti qoniqarli ekanligi ko‘rsatib o‘tilsin.

2. Tuman Ekologiya, atrof-muhitni muhofaza qilish va iqlim o‘zgarishi
bo‘limi (S.Saidov)ga:

- aholining ekologik madaniyatini yuksaltirish bo‘yicha tizimli targ‘ibot-
tashviqot ishlarini kuchaytirish;

- “Yashil makon” loyihasi doirasida ko‘chat ekish ishlarini jadallashtirish
va elektron platformaga to‘liq kiritilishini ta’minlash;

- mahallalarda ekologik nazorat jamoatchi inspektorlarini shakllantirish va
ularning faoliyatini samarali yo‘lga qo‘yish vazifalari topshirilsin.

3. Tuman Ekologiya, atrof-muhitni muhofaza qilish va iqlim o‘zgarishi
bo‘limi (S.Saidov), tuman Obodonlashtirish boshqarmasi (A.Shermatov) tegishli
tashkilotlar bilan birgalikda:

- chiqindi qutilarini belgilangan joylarga o‘rnatish va ularning muntazam
bo‘shatilishini ta’minlash;

- chiqindilarni noqonuniy joylashtirish holatlariga barham berish bo‘yicha
“Mansurbek Qo‘rg‘oni Biznes” MCHJ bilan hamkorlikni kuchaytirish;

- chiqindi poligonlarining muhofaza zonasini mustahkamlash va sanitariya
talablariga rioya etilishini ta’minlash;

- aholiga chiqindilarni saralash va tabiiy resurslardan oqilona foydalanish
bo‘yicha amaliy ko‘nikmalar berish yuzasidan metodik ishlarni yo‘lga qo‘yish
vazifalari topshirilsin.

4. Tuman Ekologiya, atrof-muhitni muhofaza qilish va iqlim o‘zgarishi
bo‘limi (S.Saidov) tegishli korxona va tashkilotlar bilan birgalikda:

- O‘zbekiston Respublikasining 2030-yilgacha mo‘ljallangan atrof-muhitni
muhofaza qilish konsepsiyasining 2026-yilda amalga oshirish bo‘yicha
topshiriqlarini belgilangan muddatlarda amalga oshirilishini ta’minlash;

- aholining ekologik madaniyatini oshirish, shuningdek, ekologiya va atrof-
muhitni muhofaza qilish, tabiiy resurslardan oqilona foydalanish hamda
chiqindilar bilan bog‘liq ishlarni amalga oshirish sohasidagi
huquqbuzarliklarning oldini olishga alohida e’tibor qaratgan holda keng ko‘lamli
targ‘ibot faoliyatini tashkil etish ishlarini kuchaytirish topshirilsin.

5. Xalq deputatlari tuman Kengashi deputatlari tomonidan o‘zlari
saylangan hududlarda aholi bilan o‘tkaziladigan uchrashuvlar jarayonida
fuqarolarga atrof-muhitga ijobiy munosabatda bo‘lishga jalb etib, daraxtlar ekish,
gullarni ko‘paytirish, hududni cho‘llanishdan asrash bo‘yicha targ‘ibot-tashviqot
ishlari amalga oshirilsin.

6. Tuman hokimligi axborot xizmati (A.Husanov)ga fuqarolarni
obodonlashtirish ishlariga befarq bo‘lmaslik, ko‘kalamzorlashtirish ishlariga
atrof-muhitni asrash va tozalikka rioya qilish yuzasidan ommaviy axborot
vositalari va ijtimoiy tarmoqlarda keng targ‘ibot olib borilishi tavsiya etilsin.

7. Mazkur qarorning ijrosini nazorat qilish xalq deputatlari tuman
Kengashining Agrar, qurilish, kommunal sohalar, ekologiya, sanoat va transport
masalalari bo‘yicha doimiy komissiyasi (Sh.Musirmanov) hamda tuman
hokimining o‘rinbosari (S.Qilichev) zimmalariga yuklatilsin.

